Жанайдар Мусин публицистикасындағы ұлттық рух пен азаматтық ұстаным
 (жазушы, журналист, публицист Ж. Мусиннің туғанына 90 жыл толуына арналады)

Жанайдар Баймырзаұлы Мусиннің 1936 жылы 13 ақпанда Зеренді ауданының Үлгілі ауылында туған. Үлгілі ауылы сол кезде  бойынша үш жүздей щаңырақ бар, үлкен ауыл болса керек.(«Тың түлектері» очеркінен). Ата-анасының да текті адамдар, көпбалалы отбасы екен: анасы - «Балқадишаның сіңілісі, әжесі Ділдә. Әкесі көне сөздерді көп білетін, қонақшыл, көпшіл адам болған екен. Бала кезінен есінде қалған әкесінің мақал сөзі ерекше «Көппен ішкен ас дәмді, көппен біткен іс дәнді».
Туған жері туралы Жанайдар Мусиннің естеліктерінен:елдің жан-жағын қоршаған қарағай, қайың, орман, тау, қыраттар;алыстан мұнартқан Жыланды тауы; өзен іргесіндегі өздері тұрған үй, тастан төселген өткел, т,б.
Жазушының туған ағасы Шахма Баймырзаұлының айтуынша Жанайдар кішкентай кезінен толық, ат жақты, пысық, намысқой, ұқыпты, таза болған екен. Ағасы інісін мектепте өте жақсы оқыған, сабырлы, терең ойлайтын, өте ұқыпты,бос уақытында қолынан кітап түспейтін деп есіне алады. Әдемі қоңыр дауысымен ерекше шабытпен ән айтатынын да естелігінде жазған. Яғни, Жанайдар Мусин бала кезінен ерекше талантты болған. Кейін Жанайдар Мусин педучилищені үздік бітіріп, Алматыдағы Мемлеккеттік институттың журналистика факультетіне емтихансыз қабылданған. Осы институтты бітіргеннен кейін журналистика саласында ұзақ жыл қызмет атқарып, редакторлыққа дейінгі жауапты қызметтерді атқарған журналист публицистикалық еңбектерімен ел есінде қалды. Себебі Жанайдар Мусин өз мақалаларында туған өңірінің, елінің проблемаларын өткір көтеріп, қоғамның рухани санасын оятатын дәрежеде болды. Оның публицистикалық мұрасы – ұлттық рух пен азаматтық ұстанымның айқын көрінісі. Оның мақалалары мен очерктерінің ерекшелігі неде? Негізгі ерекшелігі - қоғамның рухани және мәдени даму мәселелеріне терең үңілуінде. Ж.Б. Мусиннің шығармашылығының басты тақырыптары -  ұлттық болмысты жаңғырту, халқымыздың тарихын, салт-дәстүрін қорғау және қоғамды зерделеу. Қай шығармасын алсақ та, «Туған үйдің түтіні», «Жер шоқтығы Көкшетау», «Мандат», т.б.. Ж.Б.Мусиннің еңбектері ұлттық рух пен азаматтық ұстанымды қалыптастыруда маңызды рөл атқаратыны сөзсіз.  Қаламгер жазған очерктер мен мақалаларда ауыл және қала өмірі, ұлттық болмыс терең орын алған. Мысалы, оның романдары мен әңгімелер жинақтарында (мысалы, «Үміт» және «Таң нұры») адам тағдырлары ұлттық ортаға байланысты көркем бейнелейді.Сонымен қатар Ж.Б.Мусиннің шығармаларында ауылдың бейнесі, ұлттық салт-дәстүрлер мен тіршілік ерекшеліктері кеңінен суреттеледі. Бұл жазушының туған жерге, ата-бабаларына, олдардың тарихына деген құрметі деп түсінемін. 
           Жанайдар Баймырзаұлының «Арна» атты шағын ғана әңгімесінде ауыл өмірінің күнделікті қарапайым көріністерін көркем түрде жеткізген, ойы терең, айтары мол туынды. Шығарманың бас кейіпкері – адамгершілік, еңбекқорлық және туған жерге деген сүйіспеншілік сияқты қасиеттерді көрсететін бейне. Бас кейіпкер жасы ұлғайған Сыздық қарт – өз еңбегіне адал, қиындыққа мойымайтын адам. Ол ауыл өміріндегі ауыр еңбекті түсініп, халыққа пайда әкелуді мақсат етеді. Автор оның әрекеттері арқылы еңбек адамның өміріндегі ең үлкен құндылықтардың бірі екені көрсетіледі. Шежіреші Сыздық ата туған жерінің табиғатына, халқына бейжай қарамайды. Ол елдің жағдайын жақсартуға, ауылдың дамуына үлес қосуға тырысатын отансүйгіш адам. Қиындықтар кездессе де, кейіпкер өз мақсатынан таймайды. Өз мүддесінен гөрі, қоғамның пайдасын жоғары қоятын бас кейіпкер қарапайым, мейірімді, қртайған шағында да өзгелерге көмектесуге дайын адам ретінде суреттеледі. Әңгіменің бас кейіпкері – еңбекқор, табанды, туған жерін сүйетін және халыққа қызмет етуді өмірлік мақсаты еткен тұлға. Автор осы образ арқылы адал еңбек пен елге қызмет етудің маңызын көрсетеді. «Жер шоқтығы Көкшетау» кітабын оқыған адам, Көкше тарихымен терең танысып, оның табиғатын көз алдына елестете отырып ерекше сезімге бөленері анық. Жазушының қай шығармасы болсын туған жерге деген керемет құрмет, ата-ананың мейірімі, балалық шақтың шуағымен астасып жатқан терең мағыналы туындылар («Ақ алаң», «Туған үйдің түтіні», «Қайнар» т.б. ) .
        Көкшенің аяулы азаматы, шебер жазушы, көрнекті журналист Жанайдар Мусин шығармашылығының нағыз толысқан шағында, 1991 жылы 23 мамырда дүниеден өтеді. Әрине, танымал азаматтың қайғысына ортақ болған қаламгерлер аз болған жоқ. Солардың бірі Ғафу Қайырбеков:
«Жанайдар,Жанайдар» жеп жан дауысым,
Жаңғыртыптұрады ұзақ әр тау ішін.
Япыр-ау, қайран сарбаз,қайда кеттің,
Мен түгіл,жел жоқтайды,тартады ішін...
... Ер еді үзілетін тепсе темір,
Кең еді Арқа-кеуде, Көкше көңіл.
Жанындай сүюші еді өз өлкесін, - деп жоқтау жырын арнаған екен.




  
